
durgAstavam from Mahabharata

ದುರ್ಗಾಸ್ತವಂ ಮಹಾಭಾರತಾಂತರ್ಗತಂ

ವಿನಿಯೋಗ -

ಓಂ ಅಸ್ಯ ಶ್ರೀಭಗವತೀ ದುರ್ಗಾ ಸ್ತೋತ್ರ ಮಂತ್ರಸ್ಯ ಶ್ರೀಕೃಷ್ಣಾರ್ಜುನಸ್ವರೂಪೀ
ನರನಾರಾಯಣೋ ಋಷಿಃ,ಅನುಷ್ಟುಪ್ ಛಂದ, ಶ್ರೀದುರ್ಗಾ ದೇವತಾ,
ಹ್ರೀಂ ಬೀಜಂ,ಐಂ ಶಕ್ತಿ, ಶ್ರೀಂ ಕೀಲಕಂ,
ಮಮಾಭೀಷ್ಟಸಿದ್ಧಯರ್ಥೇ ಜಪೇ ವಿನಿಯೋಗಃ ..
ಋಷ್ಯಾದಿನ್ಯಾಸ -

ಶ್ರೀಕೃಷ್ಣಾರ್ಜುನಸ್ವರೂಪೀ ನರನಾರಾಯಣೋ ಋಷಿಭ್ಯೋ ನಮಃ ಶಿರಸಿ,

ಅನುಷ್ಟುಪ್ ಛಂದಸೇ ನಮಃ ಮುಖೇ, ಶ್ರೀದುರ್ಗಾದೇವತಾಯೈ ನಮಃ ಹೃದಿ,

ಹ್ರೀಂ ಬೀಜಾಯ ನಮಃ ಗುಹ್ಯೇ,ಐಂ ಶಕ್ತ್ಯೈ ನಮಃ ಪಾದಯೋ,
ಶ್ರೀಂ ಕೀಲಕಾಯ ನಮಃ ನಾಭೌ,
ಮಮಾಭೀಷ್ಟಸಿದ್ಧಯರ್ಥೇ ಜಪೇ ವಿನಿಯೋಗಾಯ ನಮಃ ಸರ್ವಾಂಗೇ ..

ಕರನ್ಯಾಸ -

ಓಂ ಹ್ರಾಂ ಅಂಗುಷ್ಠಾಭ್ಯಾಂ ನಮಃ,
ಓಂ ಹ್ರೀಂ ತರ್ಜನೀಭ್ಯಾಂ ಸ್ವಾಹಾ,ಓಂ ಹ್ರೂಂ ಮಧ್ಯಮಾಭ್ಯಾಂ ವಷಟ್,

ಓಂ ಹ್ರೈಂ ಅನಾಮಿಕಾಭ್ಯಾಂ ಹುಂ,ಓಂ ಹ್ರೌಂ ಕನಿಷ್ಠಾಭ್ಯಾಂ ವೌಷ್ಟ್,
ಓಂ ಹ್ರಃ ಕರತಲ ಕರಪೃಷ್ಠಾಭ್ಯಾಂ ಫಟ್ ..

ಅಂಗನ್ಯಾಸ -

ಓಂ ಹ್ರಾಂ ಹೃದಯಾಯ ನಮಃ,ಓಂ ಹ್ರೀಂ ಶಿರಸೇಂ ಸ್ವಾಹಾ,
ಓಂ ಹ್ರೂಂ ಶಿಖಾಯೈ ವಷಟ್,ಓಂ ಹ್ರೈಂ ಕವಚಾಯಂ ಹುಂ,
ಓಂ ಹ್ರೌಂ ನೈತ್ರತ್ರಯಾಯ ವೌಷ್ಟ್,ಓಂ ಹ್ರಃ ಅಸ್ತ್ರಾಯ ಫಟ್ ..

ಧ್ಯಾನಂ -

ಸಿಂಹಸ್ಥಾ ಶಶಿಶೇಖರಾ ಮರಕತಪ್ರಖ್ಯಾ ಚತುರ್ಭಿರ್ಭುಜೈಃ
ಶಂಖಚಕ್ರಧನುಃಶರಾಂಶ್ಚ ದಧತೀ ನೇತ್ರೈಸ್ತ್ರಿಭಿಃ ಶೋಭಿತಾ .

ಆಮುಕ್ತಾಂಗದಹಾರಕಂಕಣರಣತ್ಕಾಂಚೀಕ್ವಣನ್ ನೂಪುರಾ
ದುರ್ಗಾ ದುರ್ಗತಿಹಾರಿಣೀ ಭವತು ನೋ ರತ್ನೋಲ್ಲಸತ್ಕುಂಡಲಾ ..

ಮಾನಸ ಪೂಜನ -

ಓಂ ಹ್ರೀಂ ದುಂ ದುರ್ಗಾಯೈ ನಮಃ ಲಂ ಪೃಥಿವ್ಯಾತ್ಮಕಂ ಗಂಧಂ ಸಮರ್ಪಯಾಮಿ
.

ಓಂ ಹ್ರೀಂ ದುಂ ದುರ್ಗಾಯೈ ನಮಃ ಹಂ ಆಕಾಶಾತ್ಮಕಂ ಪುಷ್ಪಂ ಸಮರ್ಪಯಾಮಿ .

ಓಂ ಹ್ರೀಂ ದುಂ ದುರ್ಗಾಯೈ ನಮಃಯಂ ವಾಯ್ವಾತ್ಮಕಂ ಧೂಪಂ ಘ್ರಾಪಯಾಮಿ
.

ಓಂ ಹ್ರೀಂ ದುಂ ದುರ್ಗಾಯೈ ನಮಃ ರಂ ವಹೃಯಾತ್ಮಕಂ ದೀಪಂ ದರ್ಶಯಾಮಿ .

ಓಂಹ್ರೀಂ ದುಂ ದುರ್ಗಾಯೈ ನಮಃವಂಅಮೃತಾತ್ಮಕಂ ನೈವೇದ್ಯಂ ನಿವೇದಯಾಮಿ
.

ಓಂ ಹ್ರೀಂ ದುಂ ದುರ್ಗಾಯೈ ನಮಃ ಸಂ ಸರ್ವಾತ್ಮಕಂ ತಾಂಬೂಲಂ
ಸಮರ್ಪಯಾಮಿ .

(ಶ್ರೀಮಹಾಭಾರತೇ ಭೀಷ್ಮಪರ್ವಾಂತರ್ಗತೇ ಶ್ರೀಮದ್ಭಗವದ್ಗೀತಾಪರ್ವಣಿ
ತ್ರಯೋವಿಂಶೋಽಧ್ಯಾಯಃ .
ಸಂಜಯಉವಾಚ -

ಧಾರ್ತರಾಷ್ಟ್ರಬಲಂ ದೃಷ್ಟ್ವಾ ಯುದ್ಧಾಯ ಸಮುಪಸ್ಥಿತಂ .

ಅರ್ಜುನಸ್ಯ ಹಿತಾರ್ಥಾಯ ಕೃಷ್ಣೋ ವಚನಮಬ್ರವೀತ್ .. 1..

ಶ್ರೀಭಗವಾನುವಾಚ -

ಶುಚಿರ್ಭೂತ್ವಾ ಮಹಾಬಾಹೋ ಸಂಗ್ರಾಮಾಭಿಮುಖೇ ಸ್ಥಿತಃ .
ಪರಾಜಯಾಯ ಶತ್ರೂಣಾಂ ದುರ್ಗಾಸ್ತೋತ್ರಮುದೀರಯ .. 2..

ಸಂಜಯಉವಾಚ -

ಏವಮುಕ್ತೋಽರ್ಜುನಃ ಸಂಖ್ಯೇ ವಾಸುದೇವೇನ ಧೀಮತಾ .

ಅವತೀರ್ಯಂ ರಥಾತ್ ಪಾರ್ಥಃ ಸ್ತೋತ್ರಮಾಹ ಕೃತಾಂಜಲಿಃ .. 3..)
ಅಥ ದುರ್ಗಾದೇವೀಸ್ತವಂ .

ಶ್ರೀಅರ್ಜುನ ಉವಾಚ -

ನಮಸ್ತೇ ಸಿದ್ಧಸೇನಾನಿ ಆರ್ಯೇ ಮಂದರವಾಸಿನಿ .

ಕುಮಾರಿ ಕಾಲಿ ಕಾಪಾಲಿ ಕಪಿಲೇ ಕೃಷ್ಣಪಿಂಗಲೇ .. 1..

ಭದ್ರಕಾಲಿ ನಮಸ್ತುಭ್ಯಂ ಮಹಾಕಾಲಿ ನಮೋಽಸ್ತುತೇ .

ಚಂಡಿಚಂಡೇ ನಮಸ್ತುಭ್ಯಂ ತಾರಿಣಿ ವರವರ್ಣಿನಿ .. 2..

ಕಾತ್ಯಾಯನಿಮಹಾಭಾಗೇ ಕರಾಲಿ ವಿಜಯೇ ಜಯೇ .

ಶಿಖಿಪಿಚ್ಛಧ್ವಜಧರೇ ನಾನಾಭರಣಭೂಷಿತೇ .. 3..

ಅಟ್ಟಶೂಲಪ್ರಹರಣೇ ಖಡ್ಗಖೇಟಧಾರಿಣಿ .

ಗೋಪೇಂದ್ರಸ್ಯಾನುಜೇ ಜ್ಯೇಷ್ಟೇ ನಂದಗೋಪಕುಲೋದ್ಭವೇ .. 4..

ಮಹಿಷಾಸೃಕ್ಪ್ರಿಯೇ ನಿತ್ಯಂ ಕೌಶಿಕಿ ಪೀತವಾಸಿನಿ .

ಅಟ್ಟಹಾಸೇ ಕೋಕಮುಖೇ ನಮಸ್ತೇಽಸ್ತು ರಣಪ್ರಿಯೇ .. 5..

ಉಮೇ ಶಾಕಂಬರೀ ಶ್ವೇತೇ ಕೃಷ್ಣೇ ಕೈಟಭನಾಶಿನಿ .

ಹಿರಣ್ಯಾಕ್ಷಿ ವಿರೂಪಾಕ್ಷಿ ಸುಧೂಮ್ರಾಕ್ಷಿ ನಮೋಽಸ್ತು ತೇ .. 6..

ವೇದಶ್ರುತಿ ಮಹಾಪುಣ್ಯೇ ಬ್ರಹ್ಮಣ್ಯೇ ಜಾತವೇದಸಿ .

ಜಂಬೂಕಟಕಚೈತ್ಯೇಷು ನಿತ್ಯಂ ಸನ್ನಿಹಿತಾಲಯೇ .. 7..

ತ್ವಂ ಬ್ರಹ್ಮವಿದ್ಯಾವಿದ್ಯಾನಾಂ ಮಹಾನಿದ್ರಾ ಚ ದೇಹಿನಾಂ .

ಸ್ಕಂದಮಾತರ್ಭಗವತಿ ದುರ್ಗೇ ಕಾಂತಾರವಾಸಿನಿ .. 8..

ಸ್ವಾಹಾಕಾರಃ ಸ್ವಧಾ ಚೈವ ಕಲಾ ಕಾಷ್ಠಾ ಸರಸ್ವತೀ .

ಸಾವಿತ್ರೀ ವೇದಮಾತಾ ಚ ತಥಾ ವೇದಾಂತ ಉಚ್ಯತೇ .. 9..

ಸ್ತುತಾಸಿ ತ್ವಂ ಮಹಾದೇವಿ ವಿಶುದ್ಧೇನಾಂತರಾತ್ಮನಾ .

ಜಯೋ ಭವತು ಮೇ ನಿತ್ಯಂ ತ್ವತ್ಪ್ರಸಾದಾದ್ರಣಾಜಿರೇ .. 10..

ಕಾಂತಾರಭಯದುರ್ಗೇಷು ಭಕ್ತಾನಾಂ ಚಾಲಯೇಷು ಚ .

ನಿತ್ಯಂ ವಸಸಿ ಪಾತಾಲೇ ಯುದ್ಧೇ ಜಯಸಿ ದಾನವಾನ್ .. 11..

ತ್ವಂ ಜಂಭನೀಮೋಹಿನೀ ಚ ಮಾಯಾ ಹ್ರೀಃ ಶ್ರೀಸ್ತಥೈವ ಚ .

ಸಂಧ್ಯಾ ಪ್ರಭಾವತೀ ಚೈವ ಸಾವಿತ್ರೀ ಜನನೀ ತಥಾ .. 12..

ತುಷ್ಟಿಃ ಪುಷ್ಟಿರ್ಧೃತಿರ್ದೀಪ್ತಿಶ್ಚಂದ್ರಾದಿತ್ಯವಿವರ್ಧಿನೀ .

ಭೂತಿರ್ಭೂತಿಮತಾಂ ಸಂಖ್ಯೇ ವೀಕ್ಷ್ಯಸೇ ಸಿದ್ಧಚಾರಣೈಃ .. 13..
ಫಲಶ್ರುತಿ -

ಯಃ ಇದಂ ಪಠತೇ ಸ್ತೋತ್ರಂ ಕಲ್ಯ ಉತ್ಥಾಯಮಾನವಃ .
ಯಕ್ಷರಕ್ಷಃಪಿಶಾಚೇಭ್ಯೋ ನ ಭಯಂ ವಿದ್ಯತೇ ಸದಾ .. 1..

ನ ಚಾಪಿ ರಿಪವಸ್ತೇಭ್ಯಃ ಸರ್ಪಾದ್ಯಾ ಯೇ ಚ ದಂಷ್ಟ್ರಿಣಃ .
ನ ಭಯಂ ವಿದ್ಯತೇ ತಸ್ಯ ಸದಾ ರಾಜಕುಲಾದಪಿ .. 2..

ವಿವಾದೇ ಜಯಮಾಪ್ನೋತಿ ಬದ್ಧೋ ಮುಚ್ಯೇತ ಬಂಧನಾತ್ .

ದುರ್ಗಂ ತರತಿ ಚಾವಶ್ಯಂ ತಥಾ ಚೋರೈರ್ವಿಮುಚ್ಯತೇ .. 3..

ಸಂಗ್ರಾಮೇ ವಿಜಯೇನ್ನಿತ್ಯಂ ಲಕ್ಷ್ಮೀಂ ಪ್ರಾಪ್ನೋತಿ ಕೇವಲಾಂ .

ಆರೋಗ್ಯಬಲಸಂಪನ್ನೋ ಜೀವೇದ್ ವರ್ಷಶತಂ ತಥಾ .. 4..

This stotram is found in many recensions of the mahAbharatam,

in the virATa parvam, but has not been included in the critical

edition prepared by the BORI. Jan Gonda says there are many

versions of this stavam (Refer, J.Gonda, ᳚Medieval Religious

Literature in Sanskrit, A History of Indian Literature, Vol

II, Fasc. 1, Otto Harrasowitz.Wiesbaden, 1977). This version

is found in the southern recension of the mahAbhAratam. It

was recited by arjuna on the order of bhagavAn kRiShNa, in

order to secure victory in the great battle. The stotram is

credited with the power of bestowing destruction of enemies and

a long healthy life in the phalashruti. It is traditionally

held that the stotram also bestows self-control, which is

essential for Atma-GYana.

